
um frumv. til laga um heim ild til að selja Skarfsstaði i Hvamm sveit í Dalasýslu.

Frá meiri hluta Landbúnaðarnefndar.

Við athugun á máli þessu hefir það komið í ljós að upplýsingar þær sem 
gefnar eru í fylgiskjali I eru eigi allkostar ijettar, bæði eftir umsögn nákunnugs 

manns og brjefi til Stjórnarráðsins frá sjera Ásgeiri Ásgeirssyni í Hvammi dags.
23. júlí 1908, má hiklaust telja að jörð þessi falli undir 2. gr. þjóðjarðasölulaganna 

þrátt fyrir það þó sýslunefnd hafi verið á öðru máli. í  brjefi sjera Ásgeirs Ás- 
geirssonar er þess getið meðal annars að undir jörðina liggi stórt grasi vaxið land, 

vel fallið lil sundurskiftingar, með ágætri lendingu, að staðurinn sje vel fallinn til 
kauptúns er 3 hreppar geti sótt til enda sje þar útmæld verslunarlóð undir sölu- 

deildarhús kaupfjelags Hvammsfjarðar. Stykkishólm skaupm enn hafa slátrað þar 
um 1000 fjár að haustinu og kom ið þangað á verslunarskipum sínum. Eftir 

upplýsingum þeim, er nefndin hefir fengið er lýsing þessi í öllum  aðalatriðum rjett 
og telur hún þvi að hjer beri frekar að líta á ákvæði þjóðjarðasölulaganna um 

það, hverjar jarðir skuli ekki selja, en ummæli sýslunefndar, sem að eins taka til 
þess að hún búist ekki við að verslunarstaður risi þar upp, og sjer meiri hluti 

nefndarinnar sjer því ekki fært að leggja til að frv. sje samþykt.

Alþingi 10. ágúst 1915.

